წინადადებები ჯანდაცვის დეპარტამენტის რეორგანიზაციის თაობაზე

1. დეპარტამენტის სტრუქტურა

ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის დეპარტამენტი შედგება ოთხი სამმართველოსგან მ.შ. (1) საზოგადოებრივი ჯანმრთელობის დაცვისა და პროგრამების, (2) პოლიტიკის (3) რეგულირების და (4) რეფერალური პროგრამის კოორდინაციის, თითოეული სამმართველოს საშტატო განრიგი და ამჟამად დასაქმებული პერსონალის რაოდენობა იხილეთ ცხრილი #1-ში. 
ცხრილი 1. ჯანმრთელობის დაცვის დეპარტამენტის საშტატო განრიგი და სახელფასო ფონდი 
	№
	
ჯანმრთელობის დაცვის დეპარტამენტი
	საშტატო ერთეულის რიცხოვნობა
	ვაკანტური პოზიცია 

	 1
	რეგულირების  სამმართველო
	5
	2

	2
	პოლიტიკის  სამმართველო
	5
	1

	3
	საზოგადოებრივი ჯანმრთელობის დაცვისა და პროგრამების სამმართველო
	7
	1

	4
	საორგანიზაციო  სამმართველო
	10
	2

	 
	ჯამი
	34
	6

	 
	ჯამურად სახელფასო ფონდი 
	GEL 51,400.00
	GEL 7,800.00

	 
	შრომითი ხელშეკრულებით დასაქმებული პირები
	2
	 

	 
	სახელფასო ფონდი ხელშეკრულებით დასაქმებული პირებისთვის
	GEL 2,400.00
	 



დეპარტამენტის სტრუქტურა შესაბამისობაშია სამინისტროს დებულებით განსაზღვრულ ფუნქციებთან, კერძოდ: 

 
რაც შეეხება ტექნიკური სამუშაოს ხასიათს, ჯანდაცვის დეპარტამენტის თანამშრომლები ასრულებენ შემდეგი სახის სამუშაოს:
(ა) ტექნიკური დოკუმენტების/პროდუქტების მომზადება: 
· პროგრამების სამმართველო: მთავრობის დადგენილების პროექტი სახელმწიფო პროგრამების დამტკიცების თაობაზე 
· პოლიტიკის სამმართველო: სტრატეგიის დოკუმენტის პროექტი, ჯანმრთელობის ეროვნული მოხსენება, ჯანმრთელობის ეროვნული ანგარიში
· რეგულირების სამმართველო: სტრატეგიების პროექტები, საკანონმდებლო და კანონქვემდებარე აქტები 
(ბ) სამინისტროსთან არსებული საბჭოების საქმიანობის ხელშეწყობა- დეპარტამენტის ასრულებს საბჭოს სამდივნოს ფუნქცია 15 საბჭოსთვის.
(გ) საზოგადოებასთან ურთიერთობა: რუტინულ კორესპონდენციაზე პასუხების მომზადება, მედია კომუნიკაცია (მონაწილეობა სატელევიზიო გადაცემებში, კომენტარი პრობლემურ თემებზე და ა.შ)  
(დ) წარმომადგენლობითი: სამინისტროს სახელით საერთაშორისო და ადგილობრივ კონფერენციებში, ფორუმებში მონაწილეობის მიღება
(ე) მონიტორინგი: მაგ. ინფექციის კონტროლის მიზნით მხარდამჭერი ზედამხედველობა, ვიზიტები სახელმწიფო პროგრამებში მონაწილე დაწესბულებებში და ა.შ. 
(ვ) სხვა: რეფერალური პროგრამის ფარგლებში ინდივიდუალური დახმარების გაცემის კოორდინაცია და საბჭოს მუშაობის უზრუნველყოფა. 

დეპარტამენტის თანამშრომლების კომპეტენციების შესაბამისობა დეპარტამენტის ძირითად ფუნქციებთან 

დეპარტამენტის თანამშრომლების კომპეტენციების (მ.შ. ექსპერტიზის დონე, გამოცდილება და უნარ-ჩვევები) შესაბამისობაშია სტრატეგიულ პრიორიტეტებთან.სურათი 1 და 2 ასახავს თანამშრომლებს შორის კომპეტენციების სფეროების განაწილებას. თანამშრომლების უმრავლესობა კომპეტენტურია ერთ ან რამდენიმე სფეროში.  აღსანიშნავია ის გარემოებაც, რომ ზოგიერთ კომპლექსურ მიმართულებაზე საჭირო კომპეტენციები და გამოცდილება გააჩნია 1 ან 2 თანამშრომელს. რის გამოც, საჭიროების შემთხვევაში თანამშრომლის მუდმივად ან დროებით ჩანაცვლების ან დავალებების გადანაწილების შესაძლებლობა შეზღუდულია. მაგ. ჯანმრთელობის ეროვნული ანგარიშების მომზადების ექსპერტიზა აქვს მხოლოდ ერთ თანამშრომელს. 
ამ ეტაპზე დეპარტამენტში არ არის თანამშრომელი, რომელსაც ექნებოდა გარემოს ჯანდაცვის საკითხებში ექსპერტიზა, რის გამოც დეპარტამენტი შემოიფარგლება უპირეტესად საორგანიზაციო/ადმინისტრაციული პროცედურებით და სრულად დამოკიდებულია ამ ნაწილში დაავადებათა კონტროლის ცენტრის ადამიანურ რესურსზე. 
განსაკუთრებით საყურადღებოა პოლიტიკის სამმართველოს შესაძლებლობების სისუსტე პოლიტიკის ანალიზის თვალსაზრისით. სამედიცინო მომსახურების ხარისხის პრიორიტეტულობის გათვალისწინებით ცალსახად მნიშვნელოვანია დეპარტამენტში ჯანდაცვის ხარისხის ჯგუფის ფუნქციონირება, რომელიც უნდა მოიცავდეს გაიდლაინებისა და პროტოკოლების მომზადებისა და დანერგვის კოორდინაციას, კლინიკური აუდიტის დანერგვის ხელშეწყობას და შედეგების სისტემატურ ანალიზს, ინტერვენციების ეკონომიკურ შეფასებას, ჯანდაცვის ტექნოლოგიების შეფასებას და სახელწიფოს მიერ მათი დაფინანსების მიზანშეწონილობის თაობაზე რეკომენდაციების მომზადებას, ასევე რეკომენდაციების მომზადებას შემსყიდველისთვის იმ შედეგების თაობაზე, რაც შესაძლოა გახდეს ფინანსური წახალისების საფუძველი. ზემოაღნიშნულის შესასრულებლად მიზანშეწონილია განხილულ იქნას ხარისხის ჯგუფის გაჩენა რეგულირების სამმართველოში (ფუნქციური) 


 

Figure 1. თანამშრომლების რაოდენობა, ვისაც გააჩნია მითითებული კომპეტენციები

Figure 2. თანამშრომლების რაოდენობა, ვისაც გააჩნია მითითებული კომპეტენციები
წინადადებები ჯანდაცვის დეპარტამენტის რეორგანიზაციის თაობაზე

დეპარტამენტის ფუნქციონირების ოპტიმიზაციის მიზნით, არსებული გამოწვევების გადაჭრის შესაძლო გზები შემდეგია: 
	კონკრეტული გამოწვევა 
	გადაჭრის გზა

	პერსონალის ნაკლებობა
	(1) ვაკანტურ ადგილების დაზუსტება და სელექციის დასრულება უმოკლეს ვადაში (რეკომენდებულია 2 ადგილი რეგულირების და 2 პოლიტიკის სამმართველოში) 
(2) პერსონალის ოპტიმიზაცია მაღალი დატვირთვის სამმართველოებში (მაგ. რეგულირება და პოლიტიკა) სათანადო კომპეტენციების პერსონალის მობილიზების გზით. მიზანშეწონილია სამინისტროს და მისი სტრუქტურული ქვედანაყოფებს შორის საკადრო როტაციის საკითხის განხილვა. 
(3) მაღალ კვალიფიცირებული პერსონალის მოზიდვის და შენარჩუნების მიზნით მნიშვნელოვანია ამ პოზიციებზე თანამდებობრივი სარგოს გაზრდა. 

	
	(2) დავალებების ოპტიმიზაცია დეპარტამენტის დებულების შესაბამისად, მაგ.  
(ა) მხარდამჭერი მეთვალყურეობა ჰოსპიტლებში ინფექციის კონტროლის მიზნით, რაც მოითხოვს 2 თანამშრომლის დროის 50%-ზე მეტს გადავიდეს სრულად დაავადებათა კონტროლის ცენტრის კომპეტენციაში. ჯანდაცვის დეპარტამენტმა შეიძლება უზრუნველყოს პროცესის დაგეგმვა, ინსტრუმენტების გაუმჯობესება და ანგარიშების ანალიზი, მაგრამ არა რუტინული შესაფასებელი ვიზიტები სტაციონარებში.  ამჟამად, ამ აქტივობას ახორციელებს 2 სპეციალისტი დაადებათა კონტროლის ცენტრიდან და 2 სამინისტროს ჯანდაცვის დეპარტამენტიდან. 

	კომპეტენციების დეფიციტის აღმოფხვრა
	ხარისხის ჯგუფის გაჩენა რეგულირების სამმართველოში (ფუნქციური): ხარისხის უზრუნველყოფის სისტემის დანერგვის კოორდინაცია უნდა მოიცავდეს გაიდლაინებისა და პროტოკოლების მომზადებისა და დანერგვის კოორდინაციას, კლინიკური აუდიტის დანერგვის ხელშეწყობას და შედეგების სისტემატურ ანალიზს, ინტერვენციების ეკონომიკურ შეფასებას, ჯანდაცვის ტექნოლოგიების შეფასებას და სახელწიფოს მიერ მათი დაფინანსების მიზანშეწონილობის თაობაზე რეკომენდაციების მომზადებას, ასევე რეკომენდაციების მომზადებას შემსყიდველისთვის იმ შედეგების თაობაზე, რაც შესაძლოა გახდეს ფინანსური წახალისების საფუძველი. 

	
	სტრატეგიული დაგეგმვა და პოლიტიკის ანალიზი: კრიტიკულად მნიშვნელოვანია დეპარტამენტის ანალიტიკური შესაძლებლობის გაძლიერება. რისთვისაც საჭიროა პოლიტიკის სამმართველოში სათანადო კვალიფიკაციის კადრის მობილიზება.
კარგი შესაძლებლობაა თანამშრომლობა საერთაშორისო ორგანიზაციებთან ტექნიკური დახმარების მობილიზებისთვის, როგორც საერთაშორისო, ისე ადგილობრივი ექსპერტების სახით რომლებიც იმუშავებენ დეპარტამენტის უფროსის ზედამხედველობით (Seconded) არსებობს ამის რეალური შესაძლებლობა გლობალური ფონდის (უსაფრთხო სისხლი), საფრანგეთის ტექნიკური დახმარების სააგენტო (ფსიქიკური ჯანმრთელობა), ევროკავშირის (ექსპერტი ჯანდაცვის ერთიანი სტრატეგიის მომზადებისთვის) 




პოლიტიკა


კომპეტენციის სფეროში, სახელმწიფო პოლიტიკის განხორციელების სტრატეგიული გეგმის შემუშავება, კოორდინაცია, მონიტორინგი, შეფასება და ანალიზი;


რეგულირება


კლინიკური პრაქტიკის ეროვნული რეკომენდაციებისა (გაიდლაინების) და დაავადებათა მართვის სახელმწიფო სტანდარტების (პროტოკოლების) შემუშავება და მათი პერიოდული სრულყოფა


პროგრამები


ჯანმრთელობის დაცვის, საზოგადოებრივი ჯანმრთელობის დაცვის, სამედიცინო, წამლისა და ფარმაცევტულ, აგრეთვე დეპარტამენტის კომპეტენციას მიკუთვნებულ სხვა სფეროებში სახელმწიფო პროგრამების  შემუშავება და მართვა;


მოსახლეობის სოციალური და ჯანმრთელობის მდგომარეობის შესახებ ეროვნული მოხსენებისა და ჯანმრთელობის დაცვის ეროვნული ანგარიშების მომზადება და გამოცემა;


ჯანმრთელობის, საზოგადოებრივი ჯანმრთელობის, სამედიცინო და ფარმაცევტულ სფეროში მარეგულირებელი მექანიზმებისა და ნორმების შემუშავება და მათი პერიოდული სრულყოფა


თავის კომპეტენციას მიკუთვნებულ სფეროში სამინისტროს მიერ დასადები საერთაშორისო ხელშეკრულებების მომზადება, დადებულ საერთაშორისო ხელშეკრულებებში ცვლილებებისა და დამატებების შეტანის საჭიროების განსაზღვრა


ჯანმრთელობის დაცვის სფეროს მარეგულირებელი ორგანიზაციებისა და დაწესებულებების საქმიანობის კოორდინაცია


 ჯანმრთელობის დაცვის პერსონალის პროფესიული რეგულირების მექანიზმებისა და ინსტრუმენტების შემუშავება/სრულყოფა


 სამედიცინო პერსონალის დიპლომისშემდგომ განათლებასა და უწყვეტ პროფესიულ განვითარებასთან დაკავშირებული მარეგულირებელი ნორმატიული ბაზის შემუშავება/სრულყოფა.

